
Днямі ў ^еларускілі дзяржаўным універсітэце культуры 
і мастацтваў прайшоў універсітэцкі фестываль “Наву- 
ка ў свеце мастацтва”. Мерапрыемства было зладжана 
ў рамках агульнарэспубліканскага Фестывалю навукі, 
арганізаванага Нацыянальнай акадэміяй навук Беларусі

Юрый ЧАРНЯКЕВІЧ / Фота аўтара

Праз навуку да мастацтва

А
дкрываючы святоч
ную імпрэзу, прарэктар 
БДУКМ па навуковай ра- 
боце Алена Корсакава за- 

значыла, што ВНУ мае даўнія сувя- 
зі з навукай.

— Напрыклад, дастаткова зга- 
даць, што першай ВНУ сферы ку
льтуры, акрэдытаванай у якасці на
вуковай арганізацыі, стаў менавіта

Беларускі дзяржаўны ўніверсітэт 
культуры і мастацтваў, — адзна- 
чыла Алена Корсакава. — А гэта 
прызнанне высокага ўзроўню на- 
вуковых даследаванняў, якія ла- 
дзяцца ў сценах нашай ВНУ. На- 
вуковыя распрацоўкі дапамагаюць 
нам ствараць новыя творы мас
тацтва, напрыклад танец, заснава- 
ны на сінтэзе музыкі, святла, руху, 

адраджаць забытыя 
або страчаныя тэхнікі 
ганчарства або салом- 
капляцення, рэкан- 
струяваць беларус- 
кую дуду і народную 
скрыпку.

Падчас цырымоніі 
адкрыцця фестывалю 
былі адзначаны дып- 
ломамі выкладчыкі 
ўніверсітэта, якія да- 
сягнулі значных по- 
спехаў у арганізацыі і 
ўдасканаленні наву
ковай працы, а такса- 
ма за актыўны ўдзел у 
студэнцкім жыцці, ці- 
кавасць да навуковай 
дзейнасці і значныя 
дасягненні ў навуцы 
былі ўзнагароджаны

Майстар-клас па ткацтве.

асобныя студэнты БДУКМ. А па- 
сля ўсім прысутным быў прадэман- 
страваны названы адметны танец, 
заснаваны на сінтэзе музыкі, свят
ла і руху, які выклікаў сапраўдную 
цікавасць ва ўсіх прысутных.

На імпрэзе можна было ўбачыць 
12 пляцовак, дзе дэманстраваліся 
тэхналогіі ткацтва, саломкапля- 
цення, ганчарства ды іншыя. Тут 
жа, на стэндах, можна было па- 
гартаць друкаваныя працы магіс- 
трантаў, студэнтаў, завочнікаў, якія 
навучаюцца ў БДУКМ, а таксама 
замежных студэнтаў з Кітая. Акра- 
мя таю, падчас мерапрыемства 
ладзіліся майстар-класы па салом- 
капляценні, ткацтве, лепцы з пи
ны, сучасным і народным танцах,

якія, натуральна, прыцягнулі знач- 
ную ўвагу ўсіх студэнтаў і нават вы- 
кладчыкаў.

Асобнае месца ў экспазіцыі 
было вылучана для прэзентацыі 
дзейнасці Навукова-метадычнага 
Цэнтра традыцыйнай беларускай 
культуры, у склад якога ўваходзіць 
дзве навукова-творчыя лабарато- 
рыі: “Традыцыйныя рамёствы бе- 
ларусаў” і “Беларускія народныя 
музычныя інструменты”. А на 
стэндзе кафедры мастацтва эстра
ды наведвальнікі мелі магчымасць 
пазнаёміцца з камп’ютарнымі пра- 
грамамі, якія дазваляюць кіраваць 
гукавымі рэсурсамі электраінстру- 
ментаў і ствараць сучасны высока- 
мастацкі музычны прадукт.

— Сярод найболыи значных 
дасягненняў нашых студэнтаў 
мне хацелася б адзначыць працы 
Валерыі Васілеўскай, — адзна- 
чыла ў размове з “К ” Алена Кор
сакава. — Так, менавіта гэта сту- 
дэнтка-завочніца на 4 курсе была 
абвешчана лаўрэатам XXVI Рэ- 
спубліканскага конкурсу наву- 
ковых работ студэнтаў за працу 
“Камунікацыйная палітыка му
зейных устаноў: спецыфіка пра- 
ектнай дзейнасці Нацыянальна- 
га гістарычнага музея Рэспублікі 
Беларусь”. А сёлета, з’яўляючыся 
студэнткай 5 курса, яна ж пера- 
магла ў гэтым жа конкурсе з пра- 
цай “Культурная дыпламатыя ў 
знешняй палітыцы Рэспублікі Бе
ларусь у Дзяржаве Ізраіль”.

Да слова, акрамя Валерыі Ва- 
сілеўскай, у сёлетнім XXVII Рэ- 
спубліканскім конкурсе навуко- 
вых работ студэнтаў дыпломамі 
першай ступені былі адзначаны 
работы дзевяці студэнтаў, магіс- 
трантаў і выпускнікоў Беларус- 
кага дзяржаўнага ўніверсітэта 
культуры і мастацтваў. Гэта яшчэ 
раз сведчыць пра тое, што наву- 
ка ў БДУКМ актыўна і паспяхова 
развіваецца і мае шмат перспек- 
тыўных распрацовак і праектаў, 
якія з цягам часу абавязкова 
будуць увасоблены ў дзейнасці 
шматлікіх устаноў культуры Бе- 
ларусі.

ІСУА К Т У П А  ШТОТЫДНЁВАЯ ГРАМАДСКА-ПАЛІТЫЧНАЯ, ДЛЯ ДАСУГУ 
«V 7/Ш І (КУЛЬТУРА, МАСТАЦТВА) Выдаецца з кастрычніка 1991 года.

